
  

 
Adroddiad i'r:   Pwyllgor Gwasanaethau Democrataidd  
 
Dyddiad y Cyfarfod:  14 Tachwedd 2013 
 
Swyddog Arweiniol:  Gary Williams, Pennaeth Gwasanaethau Cyfreithiol a 

Democrataidd 
 
Awdur yr Adroddiad: Steve Price, Rheolwr Gwasanaethau Democrataidd 
 
Teitl:  Diweddariad ar Drefniadau Gwe-ddarlledu 
 

 
1. Am beth mae’r adroddiad yn sôn?  
 

Mae'r adroddiad hwn yn rhoi’r datganiad sefyllfa diweddaraf ar y cynnydd tuag 
at we-ddarlledu rhai cyfarfodydd yn 2014. 

 
2. Beth yw'r rheswm dros lunio’r adroddiad hwn?  
 
 Rhoddodd y Cyngor ei ganiatâd i drefniadau gael eu gwneud i gynnal gwe-

ddarlledu a rhyddhawyd gwahoddiad i dendro am y contract i gynnal a 
chefnogi gwe-ddarlledu. Felly mae'n amser priodol i’r Pwyllgor Gwasanaethau 
Democrataidd ystyried y cynnydd a wnaed â'r materion sydd o’n blaenau. 

 
3. Beth yw'r argymhellion? 
 

 Dylai’r Pwyllgor Gwasanaethau Democrataidd ystyried a rhoi eu sylwadau ar 
y trefniadau a'r cynnydd o ran gwe-ddarlledu cyfarfodydd yn 2014. 

 
4. Manylion am yr adroddiad 
 
4.1 Ysgrifennodd y cyn Weinidog dros Gyfathrebu a Llywodraeth Leol at bob 

awdurdod yn gynharach eleni yn nodi bod Llywodraeth Cymru yn darparu 
gwerth £1,200,000 o grantiau i awdurdodau lleol er mwyn eu cynorthwyo, 
ymysg pethau eraill, i gyflwyno gwe-ddarlledu mewn cyfarfodydd cynghorau. 

 
4.2 Gallai pob awdurdod lleol dderbyn grant o £40,000 tuag at y gost o gyflwyno 

gwe-ddarlledu a ‘phresenoldeb o bell’ mewn cyfarfodydd.  Er bod gwe-
ddarlledu yn cael ei ystyried yn gyfleuster ymarferol a deniadol ar y cyfan, mae 
nifer o broblemau technegol a gweinyddol wedi’u canfod yn ymwneud â 
phresenoldeb o bell. Dylid nodi nad yw Llywodraeth Cymru wedi ymrwymo i 
ailadrodd y cyllid grant mewn blynyddoedd i ddod. 

 
4.3 Mae gwe-ddarlledu cyfarfodydd yn golygu darlledu sain a delweddau o 

gyfarfodydd y cyngor yn fyw ar y we.   Byddai hefyd modd darparu’r gwe-
ddarllediad ar wefan y Cyngor fel deunydd archif.   Mae hynny’n golygu y gall 
aelodau o’r cyhoedd, nad ydynt yn gallu dod i gyfarfodydd, weld y cyfarfodydd 
yn fyw neu eu gwylio rhywdro eto ar yr archif ar-lein.   Byddai gwylwyr sy’n 



  

defnyddio cynnwys yr archif yn gallu manteisio ar ddolenni llinell amser a 
fyddai’n eu caniatáu i weld y cynnwys yn ôl yr eitem neu’r siaradwr.  

 
4.4 Rhoddodd y Tîm Gweithredol Corfforaethol (TGC) ystyriaeth i rinweddau gwe-

ddarlledu ym mis Mawrth 2013 lle cytunwyd y dylid gofyn i'r Cyngor llawn 
benderfynu a ddylid gwe-ddarlledu cyfarfodydd penodol. Rhoddwyd 
arddangosiad o we-ddarlledu i aelodau ar 15 Mai ac ym mis Gorffennaf 2013, 
rhoddodd y Cyngor ei ganiatâd, yn amodol ar gynnal profion llwyddiannus cyn 
y darllediadau cyhoeddus cyntaf. 

 
4.5 Ers hynny, mae Sir Ddinbych wedi datblygu a chyhoeddi ei manylebau gwe-

ddarlledu er mwyn caniatáu i gyflenwyr gwe-ddarlledu dendro am gontract. 
Mae'r manylebau’n seiliedig ar y penawdau a ganlyn: 

 

 Cynnal y cynnwys 

 Rheoli, diogelwch a pherfformiad y system 

 Cydweddiad gyda thechnoleg y camerâu presennol a systemau meddalwedd 

 Hyfforddiant a chefnogaeth 

 Arloesi / rhwydweithiau cymdeithasol 

 Ddwy iaith – Cymraeg a Saesneg 

 Cynllunio’r prosiect, a 

 Prisio 
 
4.6 Rhagwelir y byddwn wedi caffael pecyn gwe-ddarlledu cyhoeddus cyn diwedd 

2013, a bydd y system yn cael ei gweithredu, hyfforddiant yn cael ei roi a 
phrofion yn cael eu cynnal yn ystod rhan gyntaf 2014. 

 
4.7 Mae'r Cyngor yn bwriadu gwe-ddarlledu tua 60 awr y flwyddyn o gyfarfodydd a 

gynhelir yn Siambr y Cyngor yn Neuadd y Sir gan ddefnyddio camera sefydlog 
a thechnoleg cynrychiolwyr y Siambr. Oherwydd hyn, disgwylir mai 
cyfarfodydd y Cyngor llawn a’r Pwyllgor Cynllunio, sy'n cael eu cynnal yn y 
Siambr, fydd yn cael eu gwe-ddarlledu. 

 
5. Sut y mae’r penderfyniad yn cyfrannu at y Blaenoriaethau Corfforaethol?   
 

Nid yw'r materion a drafodir yn yr adroddiad hwn yn ofynion statudol ond 
byddai'r rhesymeg y tu ôl iddynt yn briodol i faes blaenoriaeth y Cyngor: 
Moderneiddio’r Cyngor i Gyflawni Arbedion a Gwella Gwasanaethau ar gyfer 
ein Cwsmeriaid. 

 
6. Faint fydd hyn yn ei gostio a sut y bydd yn effeithio ar wasanaethau 

eraill? 
 

 Yn ôl amcan brisiau blaenorol yn seiliedig ar un cyflenwr blaenllaw, 
amcangyfrifir mai cost 1 blwyddyn o gontract fyddai tua £21,000 gyda 
gostyngiad o 10% am dderbyn dwy flynedd o gontract (tua £32,000 am ddwy 
flynedd). Bydd y pris gwirioneddol yn cael ei gadarnhau ar ôl derbyn tendrau 
ac unrhyw gontract a gynigir gan y Cyngor. 

 



  

Bydd cyflwyno a gweithredu trefniadau gwe-ddarlledu yn golygu bod angen 
neilltuo amser gan swyddog ychwanegol i fynd i gyfarfodydd sy'n cael eu gwe-
ddarlledu. Nid ydym yn sicr eto beth fydd effaith wirioneddol hyn, ond disgwylir 
y bydd y trefniadau gwe-ddarlledu yn cael eu cyflenwi o fewn adnoddau 
presennol. Gallai fod rhai goblygiadau o ran adnoddau i’r gwasanaeth TGCh 
er y bydd disgwyl i'r cyflenwr allanol ddarparu cefnogaeth fel rhan o'r contract. 

 
7. Pa ymgynghoriadau a gynhaliwyd gydag Archwilio ac eraill ac a 

gynhaliwyd Asesiad o Effaith ar Gydraddoldeb?  
 

Rhoddwyd arddangosiad ar we-ddarlledu i aelodau ym mis Mai 2013 a 
chytunodd y Cyngor llawn i we-ddarlledu cyfarfodydd ym mis Gorffennaf 2013. 
Ymgynghorwyd hefyd â’r TGC ar y cynigion. 

 
Bydd gwe-ddarlledu’n galluogi mynediad ehangach drwy'r rhyngrwyd i 
gyfarfodydd y Cyngor a gallai gynnig dulliau newydd diddorol a phoblogaidd o 
ymgysylltu â’r cyhoedd, er enghraifft, drwy ddefnyddio cyfryngau cymdeithasol 
yn gysylltiedig â’r gwe-ddarllediadau.  Nid oes unrhyw oblygiadau eraill o ran 
cydraddoldeb  wedi’u nodi yn sgil yr adroddiad hwn. 

 
8. Datganiad y Prif Swyddog Cyllid 
 

Nid oedd angen datganiad ganddo ar gyfer yr adroddiad hwn. 
 
9. Pa risgiau sy’n bodoli ac a oes unrhyw beth y gallwn ei wneud i’w 

lleihau? 
 

Mae’r Gwasanaeth wedi nodi gweithgareddau newydd, ychwanegol fel gwe-
ddarlledu cyfarfodydd gan ddefnyddio adnoddau presennol yn unig fel risg. 
Mae'r risg yn ymwneud â'r adnoddau sydd ar gael i gefnogi gwe-ddarlledu a 
gwasanaethau democrataidd a phwyllgorau hanfodol a statudol eraill i safon 
dderbyniol. 

 
10. Grym i wneud Penderfyniad 
 

Adran 111, Deddf Llywodraeth Leol 1972 


